
E Tebaldo, parente de Giulieta,

dei Capeleti forsi el più canaia,

co i oci in fora e cola boca streta,


ne l’ingordisia de sfogar vendeta,

se fa soto a Romeo, ma su la maia

de questo, el stil, se desponta, no’l taja,


e Tebaldo va in tera...! Atenti, atenti

de no stigar la gente par le strade,

che çerte volte i òmeni prudenti,


in so bravura pol mostrar i denti

e se i mòrsega, i dà çerte dentade

che lassa el segno de le so casade.


Romeo Montecio, l’è scapà in convento,

ma quei altri iè corsi via sigando

col morto in spala e co le torse a vento,

